
Annotatsiya 

Maqolada Oʻzbekiston Respublikasida bojxona sohasida tashqi iqtisodiy faoliyat subyektlariga 

bojxona toʻlovlaridan berilayotgan imtiyozlar tizimi tahlil qilingan. Shuningdek, bojxona 

toʻlovlaridan berilayotgan imtiyozlar tizimi samaradorligini oshirish boʻyicha istiqbolli yoʻnalishlar, 

xalqaro tajribalar oʻrganilib,  ilmiy asoslangan taklif va tavsiyalar ishlab chiqilgan. 

Kalit soʻzlar: bojxona toʻlovlaridan berilayotgan imtiyozlar,  bojxona tizimi, tadbirkorlik 

subyektlari, tashqi savdo, erkin iqtisodiy zona, xalqaro savdo. 

          

В статье анализируется система таможенных льгот, предоставляемых субъектам 

внешнеэкономической деятельности в сфере таможенного дела Республики Узбекистан. 

Изучаются перспективные направления повышения эффективности системы таможенных 

льгот, международный опыт, разрабатываются научно обоснованные предложения и 

рекомендации. 

http://www.andmiedu.uz/

The article analyzes the system of customs benefits granted to entities engaged in foreign 

economic activity in the customs sector of the Republic of Uzbekistan. Also, promising directions for 

improving the efficiency of the system of customs benefits, international experience are studied, and 

scientifically based proposals and recommendations are developed. 

Key words: benefits from customs fees, customs system, business entities, foreign trade, free 

economic zone, international trade. 

 

Bozor iqtisodiyoti sharoitida bojxona tizimi davlat iqtisodiy siyosatining ajralmas tarkibiy 

qismi hisoblanadi. Xalqaro savdo aloqalari kengayib borayotgan hozirgi davrda bojxona toʻlovlari 

davlat byudjetini shakllantirishda muhim manba boʻlib xizmat qiladi. Shu bilan birga, bojxona 

imtiyozlari iqtisodiyotni rivojlantirish, milliy ishlab chiqaruvchilarni himoya qilish, eksportni 

ragʻbatlantirish va xorijiy investitsiyalarni jalb etishning samarali vositasi sifatida ahamiyat kasb 

etadi. 

Bojxona toʻlovlari mohiyatan davlat tomonidan tashqi iqtisodiy faoliyatni tartibga solish, 

iqtisodiy xavfsizlikni taʼminlash va byudjet daromadlarini shakllantirish maqsadida undiriladigan 

majburiy toʻlovlar tizimidir. Ular fiskal, tartibga soluvchi va ragʻbatlantiruvchi funksiyalarni 

bajaradi. Import va eksport bojlaridan tashqari, bojxona tizimida qoʻshilgan qiymat soligʻi, aksiz 

soligʻi va bojxona yigʻimlari ham mavjud boʻlib, ularning barchasi Bojxona kodeksi hamda Soliq 

kodeksi bilan huquqiy jihatdan tartibga solinadi. 

Bojxona imtiyozlari iqtisodiy nazariyada davlat tomonidan iqtisodiy faoliyatni ragʻbatlantirish, 

ishlab chiqarishni rivojlantirish va raqobatbardosh muhit yaratish maqsadida qoʻllaniladigan 

afzalliklar tizimi sifatida talqin etiladi. Ular import qilinadigan texnologiyalarni olib kirishni 

osonlashtiradi, eksport hajmini oshiradi va investitsion muhitni yaxshilaydi. Bojxona imtiyozlarining 

asosiy iqtisodiy zarurati shundan iboratki, ular milliy iqtisodiyotning ustuvor tarmoqlarini 

rivojlantirish, innovatsion texnologiyalarni joriy etish va yangi ish oʻrinlarini yaratishga xizmat 

qiladi. 

Imtiyozlar samaradorligini oshirish boʻyicha davlatimiz tomonidan qator ishlar amalga 

oshirilmoqda. Jumladan, 2022-yil 1-noyabrda Oʻzbekiston Respublikasi Prezidenti huzurida 

“Imtiyozlarning samaradorligi tahlil qilinishiga bagʻishlab oʻtkazilgan yigʻilish”da Davlatimiz 

rahbari Shavkat Mirziyoyev «Soʻnggi yillarda iqtisodiyot tarmoqlariga turtki berish uchun ilgari 

tariximizda boʻlmagan imtiyozlarni joriy etishga majbur boʻldik. Bugun ulardan natija, saboq, tajriba 

qanday boʻldi, degan savolga javob topish kerak. Byudjetdan ajratilgan har bir soʻmning hisob-

kitobini joyiga qoʻyish, imtiyozlarning samaradorligini oshirish zarur»ligi taʼkidlab oʻtdi.[1] 

Yuqoridagilardan koʻrinib turibdiki, bojxona toʻlovlaridan  imtiyozlar samaradorligini oshirish 

boʻyicha ilmiy asoslangan taklif va tavsiyalar ishlab chiqish  hozirgi kunda dolzarb vazifa 

hisoblanadi. 

Oʻzbekiston Respublikasida bojxona imtiyozlarini qoʻllashning huquqiy asoslari mustahkam 

meʼyoriy-huquqiy bazaga ega. Bu jarayon, avvalo, Oʻzbekiston Respublikasi Konstitutsiyasida 

belgilangan adolatli soliqqa tortish va iqtisodiy faoliyat erkinligi tamoyillariga asoslanadi. Bojxona 

kodeksi va Soliq kodeksi bojxona imtiyozlarining turlari, ularni berish tartibi va nazorat 

mexanizmlarini aniq belgilab beradi. Shuningdek, Prezident farmonlari va hukumat qarorlari orqali 

muayyan sohalar, tarmoqlar yoki investitsion loyihalar doirasida alohida bojxona yengilliklari joriy 

etiladi. Xalqaro savdo shartnomalari va kelishuvlar ham bojxona imtiyozlarining huquqiy asosini 

tashkil etadi. 

Xorijiy adabiyotlarni oʻrganish davomida  iqtisodchi olimlardan koʻproq soliq va bojxona 

imtiyozlari jumlalariga berilgan nazariy taʼriflar va maʼlumotlarga duch keldik, xususan;  

Mustaqil davlatlar hamdoʻstligi olimlaridan A.V.Aronov va V.A.Kashin taʼrificha “soliq 

imtiyozi bu – jismoniy va yuridik shaxslardan normativ-huquqiy hujjatlarga asosan soliq summasi va 

soliq bazasidan chegirma berilishi (ozod etilishi, kechiktirish, soliq krediti, soliq chegirmalari, soliq 

stavkasini kamaytirish)”. [2] 

Imtiyozlar – aniq toifadagi fuqarolar yoki alohida tashkilot, korxona, hududlarga taqdim 

etiladigan qoʻshimcha huquqlar va qulayliklardir. Bunday qulayliklar koʻproq soliqlar va boshqa 

majburiy toʻlovlarni toʻlashdan hamda barcha uchun umumiy boʻlgan majburiyatlarni bajarishdan 

toʻliq yoki qisman ozod qilish shaklida namoyon boʻladi. Manzilli (aynan nomiga koʻra) imtiyozlar 

aniq shaxslar yoki tashkilotlarga davlat organlari qaroriga binoan taqdim etiladi.[3] 

Olimlar, Rayzberg B.A., Lozovskiy L.Sh., Starodubse Ye.B. tadqiqotlarida,  imtiyozlar — aniq 

toifadagi fuqarolar yoki alohida tashkilot, korxona, hududlarga taqdim etiladigan qoʻshimcha 

huquqlar va qulayliklardir. Bunday qulayliklar koʻproq soliqlar va boshqa majburiy toʻlovlarni 

toʻlashdan hamda barcha uchun umumiy boʻlgan majburiyatlarni bajarishdan toʻliq yoki qisman ozod 

qilish shaklida namoyon boʻladi. Manzilli imtiyozlar aniq shaxslar yoki tashkilotlarga davlat 

organlari tomonidan taqdim etiladi. [4] 

L.I.Abalkin — oʻzining "Iqtisodiy ensiklopediya" kitobida, preferensiya (lotinchadan 

“praeferentia” — “maʼqul koʻrish, afzal  koʻrish”) davlat tomonidan alohida mamlakatning bir tovari 

uchun yoki maʼlum bir mamlakatning barcha tovarlari uchun belgilangan maxsus imtiyozli (yoki 

afzal) import bojlari sifatida belgilanadi, ular boshqa mamlakatlarning tovarlariga taalluqli 

boʻlmaydi. [5] 

Tahlillar boʻyicha xulosa qilib aytadigan boʻlsak, yuqoridagi bojxona imtiyozlari taʼriflaridan 

shuni koʻrishimiz mumkinki, xorijiy tadqiqotchilar tomonidan bojxona imtiyozlari asosan soliq, 

moliya sohalar ichiga kirib ketishi va imtiyozlarga umumiyroq tariflar berilgan. 

Shuningdek, ular asosan import va eksport tovar va xizmatlarga nisbatan taalluqlidir. Mahalliy 

tadqiqotchilarimiz tomonidan bildirilgan taʼriflar bojxona imtiyozlariga nisbatan qoʻllanilib, asosan 

afzallik sifatida koʻrsatilgan. Mualliflik taʼrifida bojxona imtiyozlarini imkoniyat sifatida 

koʻrsatganmiz. Bundan koʻrsatilgan maqsad tadbirkor tomonidan imkoniyatdan toʻgʻri foydalanilishi 

uning belgilangan talablarga rioya etishi yaʼni qoʻllanilgan imtiyozning maqsadli foydalanilishi bilan 

bogʻliq. Mazkur tovarlardan boshqa maqsadlarda foydalanilganda, qoʻllanilgan bojxona imtiyozlari 

bekor qilinib, bojxona toʻlovlarini toʻlash majburiyati qayta tiklanilishi nazarda tutilgan. 

Bojxona organlari tomonidan fiskal vazifalarni amalga oshirishning samarali usullari ishlab 

chiqildi.Natijada undiriladigan bojxona toʻlovlari koʻpayib, bojxona toʻlovlaridan  imtiyozlar berish 

takomillashmoqda. Bojxona organlari tomonidan 2024-yil davomida jami 115,7 trln. soʻm (100%) 

miqdorida bojxona toʻlovlari hisoblangan. 

Shundan, 63,1 trln. soʻm (54,5%) bojxona toʻlovlari davlat byudjetiga oʻtkazilgan, 52,6 trln. 

soʻm (45,5%) bojxona toʻlovlaridan imtiyozlar berilgan. Ushbu koʻrsatkichlar 2018-yilda  jami 60,27 

trln. soʻm (100%) miqdorida bojxona toʻlovlari hisoblangan. Shundan, 11,5 trln. soʻm (19,1%) 

bojxona toʻlovlari davlat byudjetiga oʻtkazilgan, 48,77 trln. soʻm (80,9%) bojxona toʻlovlaridan 

imtiyozlar berilgan. 

1-jadval 

Oʻzbekiston Respublikasi bojxona organlari tomonidan 2018-2024- yillarda hisoblangan, 

Davlat byudjetiga oʻtkazilgan bojxona toʻlovlari va ulardan  berilgan imtiyozlar tahlili 

№ 
Yillar Hisoblangan mab-

lagʻlar (trln. soʻm) 

Berilgan imtiyoz 

(trln. soʻm) 

Davlat byudjetiga oʻtkazilgan 

bojxona toʻlovlari (trln. soʻm) 

1 2018 60,27 48,77 11,50 

2 2019 76,88 59,75 17,13 

3 2020 65,48 40,76 24,72 

4 2021 71,38 38,15 33,23 

5 2022 102,52 56,50 46,02 

6 2023 115,74 57,36 58,38 

7 2024 115,70 52,60 63,10 

Manba: Muallif ishlanmasi 

2024-yilga kelib, hisoblangan bojxona toʻlovlari 1,9 barobarga va davlat byudjetiga oʻtkazilgan 

bojxona toʻlovlari 5,5 va  bojxona toʻlovlaridan berilgan imtiyozlar 1,1 barobarga 

koʻpaygan.Yuqoridagi maʼlumotlardan koʻrinib turibdiki, hisoblangan bojxona toʻlovlari tarkibida, 

davlat byudjetiga oʻtkazilgan bojxona toʻlovlari miqdori koʻpayib, bojxona toʻlovlaridan berilgan 

imtiyozlar kamayib bormoqda. 

Qoʻllanilgan imtiyozlar Bojxona kodeksining 296-moddasiga asosan imtiyoz turlari kesimida 

tahlil qilinganda, bojxona bojidan 33,4 mlrd yoki jami imtiyozlarning 63,4 %, aksiz soligʻi 204,7 mln 

yoki 3,9%, qoʻshilgan qiymat soligʻidan 18,9 mlrd yoki 35,9 % hamda bojxona yigʻimi 13,1 mln yoki 

2,4% miqdorida imtiyozlar qoʻllanilgan (1-rasm). 

1-rasm. Oʻzbekiston Respublikasi bojxona organlari tomonidan 2021-2024-yillar davomida 

bojxona toʻlovlari turlaridan qoʻllanilgan imtiyozlar tahlili (mln soʻmda) 

Manba: Muallif ishlanmasi 

 

Imtiyozlarni taqdim etuvchi normativ huquqiy-hujjatlarni tahlil qilishimiz davomida ularni 

guruhlarga boʻlgan holda oʻrganib chiqildi. Bundan koʻrinib turibdiki bugungi kundagi eng koʻp 

imtiyoz hujjati Oʻzbekiston Respublikasi Prezidenti qarorlari asosida berilmoqda, ayniqsa bunda 

bojxona bojidan berilayotgan imtiyozlarning oʻrni keskin oshib bormoqda. 

2-jadval 

Bojxona toʻlovlaridan imtiyoz berish nazarda tutilgan normativ-huquqiy hujjatlarning 

tahlili.(Dona, 2024-yil) 

Imtiyoz 

qoʻllanilgan 

toʻlov turi 

Normativ 

huquqiy 

hujjatlar 

soni 

Oʻzbekiston 

Respublikasi 

Prezidenti 

Farmoni soni 

Oʻzbekiston 

Respublikasi 

Prezidenti 

Qarori soni  

Oʻzbekisto

n 

Respublika

si Vazirlar 

Mahkamasi 

Qarori soni 

Oʻzbekiston 

Respublikasi 

Vazirlar 

Mahkamasi 

Farmoyishi 

soni  

Bojxona boji 50 8 36 2 4 

Bojxona boji 

va aksiz 

soligʻi 

40 6 24 8 2 

Bojxona boji 

aksiz soligʻi 

va QQS 

82 3 61 11 7 

Boshqa 

toʻlovlar 
4 1 1 1 1 

Manba: Muallif ishlanmasi 

Bojxona auditi va xavfni boshqarish tizimlarini amaliyotga joriy etish mexanizmlari yaratildi. 

Bojxona rasmiylashtiruvi jarayonida tovarlarga tegishli hujjatlarni taqdim etishning soddalashtirilgan 

usullari ishlab chiqildi.   

Endi tovarlar rasmiylashtiruvi jarayonida bojxona organlarining “Xavflarni boshqarish” 

axborot tizimi yashil, sariq, qizil va koʻk yoʻlaklar kesimida tovar, transport vositalari, shaxslarning 

xavf darajalari hamda ularga nisbatan qoʻllanadigan bojxona nazorati shakllari va hajmini belgilaydi. 

Oʻzbekistonda tovar, transport vositalari, shaxslarning xavf darajalariga koʻra bojxona nazorati 

shakllari qoʻllanilmoqda. Bu boʻyicha  Oʻzbekiston Respublikasi Prezidentning joriy yil 25-mart kuni 

“Davlat bojxona xizmati organlarining faoliyatini tashkil etish va bojxona maʼmuriyatchiligini 

yanada takomillashtirishning qoʻshimcha chora-tadbirlari toʻgʻrisida” gi PQ-122-son Qarori qabul 

qilindi. Qarorga asosan, tovarlar rasmiylashtiruvi jarayonida bojxona organlarining “Xavflarni 

boshqarish” axborot tizimi quyidagi yoʻlaklar kesimida tovar, transport vositalari, shaxslarning xavf 

darajalari hamda ularga nisbatan qoʻllaniladigan bojxona nazorati shakllari va hajmini belgilaydi: 

-Yashil yoʻlakda xavf darajasi past belgilanadi va bojxona nazorati shakllari qoʻllanilmaydi 

(tovarlar chiqarib yuborilganidan keyingi bojxona nazorati bundan mustasno). Bunda “yashil” 

yoʻlakka yoʻnaltirilgan tovarlar avtomatik tarzda rasmiylashtiriladi; 

-sariq yoʻlakda xavf darajasi oʻrta belgilanadi va bojxona nazoratining bir yoki bir nechta 

shakllari qoʻllaniladi (bojxona va shaxsiy koʻrik bundan mustasno); 

-qizil yoʻlakda xavf darajasi yuqori belgilanadi va bojxona nazoratining bir yoki bir nechta 

shakllari qoʻllaniladi; 

-koʻk yoʻlakda bojxona nazorati shakllari tovar va transport vositalari chiqarib yuborilgandan 

soʻng amalga oshiriladi. 

2025-yil 1-oktyabrdan tovarlarni olib kirish, olib chiqish va tranzit olib oʻtish boʻyicha barcha 

sertifikat, xulosa va ruxsat etish xususiyatiga ega hujjatlar faqat “Yagona darcha” bojxona axborot 

tizimi orqali rasmiylashtiriladi. 

2026-yil 1-sentyabrdan Bojxona qoʻmitasi tomonidan tashqi iqtisodiy faoliyatni amalga 

oshirishda barcha ishtirokchilar uchun qulay boʻlgan tartibotlarni, shu jumladan, logistika 

xizmatlarini oʻz ichiga olgan axborot platformasi joriy etiladi. 

Bundan tashqari, logistika uchun qulay chegara oʻtkazish punktlariga yondosh hududlarda 

bojxona terminallari quriladi. 

Shuningdek, aynan bir xil tovarlarga bir tashqi savdo shartnomasi (kontrakti) doirasida 

fitosanitar xavfi past boʻlgan karantin ostidagi mahsulotlar uchun karantin ruxsatnomalari, oʻsimlik 

va hayvonot dunyosi obyektlarini, ozon yemiruvchi moddalar va ulardan tashkil topgan mahsulotlarni 

olib kirish hamda olib chiqish uchun veterinar ruxsatnomalar, muvofiqlik sertifikati, gigiyenik 

va ekologik sertifikatlar 1 kalendar yildan oshmagan muddatga 1 marotaba taqdim etiladi. 

Yuqoridagi tahlillar va oʻrganilgan ilmiy tadqiqot ishlari va xorijiy mamlakatlar tajribalari 

natijasida bojxona toʻlovlaridan beriladigan imtiyozlar samaradorligini oshirish va ularni qoʻllashni 

optimallashtirish boʻyicha quyidagi taklif etiladi. 

- Biror loyihani amalga oshirish uchun (xizmat sohasi boʻladimi yoki qurilish boʻladimi) 

alohida imtiyozlardan eng kam miqdorlarda foydalangan holda bajara olish qobiliyatiga ega boʻlgan 

barcha TIF qatnashchilari orasida sogʻlom va shaffof raqobat muhiti orqali bojxona toʻlovlaridan 

imtiyozlarga ega boʻlishning auksion tizimi joriy etish maqsadga muvofiq. 

Buning natijasida joriy vaqt mobaynida Oʻzbekistonda qaysi tovarlar savdosi yoki xizmatlar 

sohasida tadbirkorlik qilishdagi imtiyozlardan foydalanish imkoniyatlari mavjudligi toʻgʻrisida 

axborot olish imkonini beradi.Shu oʻrinda parallel ravishda berilgan imtiyozlardan maqsadli 

foydalanish davrini aniq belgilab qoʻyish lozim va maʼlum davr yakuni boʻyicha belgilangan rejani 

yoki loyihani bajara olmagan TIF subyektlariga, qoʻllanilgan imtiyoz summalarini undirishni nazarda 

tutuvchi tartibni va keyingi holatlarda bunday imkoniyat berilmasligini nazarda tutuvchi normani 

belgilab qoʻyish tizimini joriy qilish. 

— Imtiyozlarining byudjet samaradorligini baholash metodikasini ishlab chiqish va ularning 

tahlilini amalga oshirish asosida ulardan foydalanish samaradorligini baholash mumkin. 

Samaradorlik koʻrsatkichi  samarasiz imtiyozlarni bekor qilishga zamin yaratadi. 

— Import tovarlariga nisbatan boj va soliqlardan ozod etish nazarda tutilgan ayrim qonunchilik 

normalari baʼzi TIF subyektlari tomonidan turlicha talqin etilishini oldini olish maqsadida imtiyoz 

nazarda tutilgan qonunchilik normalarida bojxona toʻlovlari umumiy nomda emas, imtiyoz nazarda 

tutilgan boj va soliqlarning, shuningdek bojxona yigʻimlarini  aniq nomi bilan aks ettirilishi lozim. 

—

 

ojxona sohasida tadbirkorlarga yaratilayotgan qulayliklar va berilayotgan imtiyozlar tizimi boʻyicha 

tashqi iqtisodiy faoliyat qatnashchilariga targʻibot ishlarini jonlantirish va axborot tizimlari, interaktiv 

xizmatlar va mobil ilovalarni koʻpaytirish taklif etiladi. 

Xulosa qilib aytganda, yuqoridagilarni inobatga olib, bojxona toʻlovlaridan berilayotgan 

imtiyozlar boʻyicha meʼyoriy hujjatlarga oʻzgartirish va qoʻshimchalar kiritish bojxona toʻlovlaridan 

beriladigan imtiyozlar samaradorligini oshirishga xizmat qilib, bojxona toʻlovlarini 

yigʻiluvchanligini yanada oshiradi. 

Abstract  
This article explores the role of digitalization as a key driver of labor productivity growth in 

Uzbekistan’s enterprises. It analyzes the current state of the country’s digital transformation, 

identifies major challenges, and highlights potential benefits. Special attention is given to the practical 

implementation of digital technologies such as CRM, ERP systems, the Industrial Internet of Things 

